
Luister en praat g ‘-Lff

Elektroniese mondeling'éé'
maak jou werk makliker

Deur: Marelize Swanepoel, Welridge Academy

Dit s tyd vir Afrikaans EAT-onderwysers om tegnologie met aloei hande aan te gryp en nie net vir
lesbeplanning en aanbieding te gebruik nie. As graad 6 Afrikaans EAT-onnie het ek met 'n dilemma gesit.
Ek moes drie tot vier mondelingtake per kwartaal met my leerders voltooi in n beperkte tyd. Elke
mondelingtaak het my drie tot vyf dae geneem om te voltooi. Luistertoetse is die maklikste, want jy het
slegs 'n dubbelperiode daarvoor nodig. Toesprake en leesassesserings het my 'n minimum van ses
periodes besig gehou ... dis nou as die leerders nie hulle toespraakkaartjies tuis vergeet het nie.

Die oplossing was eenvoudig, maar my kollegas het gedink ek was simpel en heeltemal te ambisieus. Ek
het net gedink dat hulle bang was om tegnologie te omhels en te glo dat hul leerders in staat sou wees
om hul stoutste verwagtinge te oortref. Die gebruik van tegnologie is meer as skootrekenaars en
elektroniese witborde, selfs tablette word hoofsaaklik gebruik om e-handboeke te lees. Tablette en
selfone kan vir 'n onderwyser van onskatbare waarde wees as dit vir mondelingopdragte gebruik word,

Ek het in die afgelope jaar besluit om ten minste een van my drie tot vier mondelingopdragte per
kwartaal in 'n elektroniese opdrag te omskep. My leerders kon nie net hul toesprake met ' selfoon/
tablet-videokamera opneem nie, hulle kon dit 00k via CD, geheuestokkie of Dropbox inhandig

EAT-onnies weet hoe moeilik dit is om hul leerders te kry om Afrikaans in die klas te praat, wat nog te sé
by die huis. Die onverwagse voordeel van elektroniese mondelinge was dat my leerders se ouers hulle
aangemoedig het om hul opdragte oor en cor in Afrikaans op te sé totdat hulle die perfekte weergawe
op video vasgelé het. Die realiteit waarmee ons in die klaskamer te doen het, was nou tuis aan die ouers
ten toon gestel. My ouers het nou deelgeneem aan hul kinders se addisioneletaalonderrig. Ouers is
dikwels nie in staat om hul kinders met hul Afrikaanse huiswerk te help nie, maar hier was nou n
perfekte geleentheid om betrokke te raak.

Die volgende lys opdragte moes my leerders
elektronies voltooi en inhandig:

1. Berei 'n toespraak voor oor 'n geleentheid waar jy geld opgetel of geld verloor het.

2. Kies enige Engelse liedjie en skryf oorspronklike Afrikaanse woorde daarvoor. Neem dan 'n
Afrikaanse musiekvideo op.

3. Elke persoon het 'nvaardigheid waarin hulle goed is. Kies 'n vaardigheid waarin jy goed is en neem
‘ninstruksionele vaardigheidsvideo op.

4. Maak n video van twee minute waarin jy jou eie kultuur uitbeeld. Jy moet in Afrikaans praat en vyf
vrae moet beantwoord word.

Die leerders was aanvanlik baie skepties, maar ook opgewonde. Hulle kan nogal vernuftig met hul
kortpaaie wees. Een so kortpad is om die rekenaarskerm te gebruik as toespraakkaartjies waarvan hulle
aflees. 'n Ander kortpad is om plakkate met die toespraak te maak en iemand agter die skerms te vra
om dit vir hulle vas te hou. Dit was my plig as onderwyser om vir my kinders te wys dat ek besef het wat
hulle doen en dat dit teen hulle tel.

Die leerders het my veral verbaas met hul musiek- en instruksionele vaardigheidsvideo's. Hulle was
gemaklik voor die kamera, hulle uitspraak het verbeter en hulle het dit geniet. Hulle het meer moeite
gedoen en dit het 'n positiewe uitwerking op hul punte gehad. Die proeflopie het ontluikende talente
van die kinders ontbloot. Sommige van die kinders het ongelooflike redigeringstalente getoon. Daar wa
steeds leerders wat die minimurmn moeite gedoen het, maar die grootste gros van die klas was mal oor
die opdragte.

Sommige van die leerders se video's is beskikbaar op Youtube en hulle is so trots daarop
(httpy/jyoutube/SEw2dehezYg ; https:fjwww.youtube.comywatch?v=XoMzYfdpNGO). Min onderwysers
dink hul leerders is in staat om moeiliker take te voltooi. My stoutste verwagtinge is oortref en ek het dit
vreeslik geniet om hul take te merk. Ek het meer tyd gehad om begrip- en taalaktiwiteite in die klas te
voltooi, afwesige leerders het nie die proses stadiger gemaak nie en hulle het aansienlik meer moeite
gedoen om 'n goeie produk te lewer.

Dit was beslis 'n leerskool en 'n paar kinkels in die kabel het ontstaan, Hou asseblief die volgende punte
in gedagte wanneer jy soortgelyke take aanpak:

Die leerders het my veral verbaas met hul musiek- en instruksionele vaardigheidsvideo's. Hulle was
gemaklik voor die kamera, hulle uitspraak het verbeter en hulle het dit geniet. Hulle het meer moeite
gedoen en dit het 'n positiewe uitwerking op hul punte gehad. Die proeflopie het ontluikende talente
van die kinders ontbloot. Sommige van die kinders het ongelooflike redigeringstalente getoon. Daar wa:
steeds leerders wat die minimum moeite gedoen het, maar die grootste gros van die klas was mal oor
die opdragte.

Sommige van die leerders se video's is beskikbaar op Youtube en hulle is so trots daarop
(http:/fyoutube/SEw24ehezYg ; https://www.youtube.com/watch?v=XoMzYfdpNGO). Min onderwysers
dink hul leerders is in staat om moeiliker take te voltooi. My stoutste verwagtinge is oortref en ek het dit
vreeslik geniet om hul take te merk. Ek het meer tyd gehad om begrip- en taalaktiwiteite in die klas te
voltooi, afwesige leerders het nie die proses stadiger gemaak nie en hulle het aansienlik meer moeite
gedoen om 'n goeie produk te lewer.

Dit was beslis 'n leerskool en 'n paar kinkels in die kabel het ontstaan. Hou asseblief die volgende punte
in gedagte wanneer jy soortgelyke take aanpak:

+  Ekhet n Dropbox-rekening copgemaak en die gebruikersnaam en wagwoord aan my leerders
gegee. Ongelukkig het van die tegnologies gestremde leerders dit reggekry om van die opgelaaide
video's te verwyder. Persoonlike data en foto’s van ouers het ook per abuis op die Cropbox-
rekening beland.

My oplossing: Laat elke leerder hul eie Dropbox-rekening oopmaak. Hul laai dan self hul opdrag op
hul rekening en deel (share) die skakel met hul onderwyser deur dit aan hul juffrou te e-pos. Op

hierdie manier kan opdragte nie per ongeluk verwyder word nie en hul ouers se privaatheid word
FEEIRE =

Nie alle leerders het toegang tot Dropbox gehad nie. My
oplossing: Leerders kon hul take via CD of geheuestokkie
inhandig.

Om CD's en omtrent 50-90 geheuestokkies te hanteer kan
nogal corweldigend wees. Leerders handig geheuestokkies in
wat coreenstem met ander en wat nie hul name op het nie.

My oplossing: Kry 'n ziplock-sakkie per klas en gebruik 'n swart
permanente koki om hul name daarop te skryf.

#  Leerders het vanaf versteekte notas gelees
terwyl hul opgeneem is, wat dit effektiewelik n
voorbereide leesopdrag gemaak het.

My oplossing: Een van die kriteria op die
rubriek maak voorsiening dat leerders nie van
notas af mag lees nie en as hulle dit wel doen,
word hulle gepenaliseer.

Enige vak verieen hom tot die gebruik van
addisionele tegnologie buite die klaskamer.
Afrikaans was 'n interessante proeflopie,
een wat ek beslis jaarliks sal

herbesoek. P

